32. fundur bæjarráðs Blönduóssbæjar

fimmtudaginn, 20. febrúar, 2003, kl. 17:00 á skrifstofu bæjarins.

Valdimar Guðmannsson, formaður bæjarráðs setti fundinn og stjórnaði honum. 

Mæting skv. undirskriftum.

Dagskrá:

1. Atvinnumál.

2. Umhverfisverðlaunin “Nations in Bloom”.

3. Erindi frá landbúnaðarráðuneytinu um samþykki bæjarstjórnar vegna leigusamnings um jörðina Hnjúkahlíð. 

4. Kauptilboð í hlutabréf í Miðholti ehf. og fundargerð aðalfundar Miðholts ehf.

5. Erindi um endurmat á fasteignaskatti.

6. Fundargerð sameiginlegs fundar Höfðahrepps og Blönduóssbæjar í janúar sl.
7. Önnur mál.
Afgreiðslur:

1. Atvinnumál.

Rætt almennt um atvinnumál í sveitarfélaginu. Fram kom að nýafstaðnir vinnufundir um stefnumörkun í atvinnumálum hefðu heppnast vel og að yfir 30 manns hafi sótt fundina.  Lokaskýrsla á að liggja fyrir 24. mars og á þá að leggja tillögur fyrir bæjarráð. 

2. Umhverfisverðlaunin “Nations in Bloom”.  

Fram lagðar upplýsingar frá Sambandi íslenskra sveitarfélaga um umhverfisverðlaunin “Nations in Bloom” þar sem meta á umhverfislega frammistöðu sveitarfélaga.  Bæjarráð sér ekki ástæðu til að taka þátt í verkefninu að sinni.
3. Erindi frá landbúnaðarráðuneytinu um samþykki bæjarstjórnar vegna leigusamnings um jörðina Hnjúkahlíð. 

Bæjarráð samþykkir fyrir sitt leyti leigusamning við Hjört Einarsson um jörðina Hnjúkahlíð.  Bæjarstjóra falið að afla upplýsinga vegna athugasemda frá Landbúnaðarráðuneytinu um skráningu eignarinnar skv. FMR.
4. Kauptilboð í hlutabréf í Miðholti ehf. og fundargerð aðalfundar Miðholts ehf.

Bæjarráð samþykkir að selja hlutabréf sín í Miðholti ehf. til Stíganda hf. og Sigurd Kirkeboen að upphæð kr. 37.500,- á nafnvirði.  

5. Erindi um endurmat á fasteignaskatti.

Bókað í trúnaðarbók.

6. Fundargerð sameiginlegs fundar Höfðahrepps og Blönduóssbæjar í janúar sl.
Fundargerðin lögð fram til kynningar.  Bæjarstjóri upplýsti að svar við erindi Blönduóssbæjar og Höfðahrepps um sameiginlegan fund með sveitarstjórn Skagafjarðar hefði borist.  Tekið er afar jákvætt í erindið.  Bæjarstjóra falið að finna hentugan fundartíma með sveitastjórum hinna sveitarfélaganna.
7. Önnur mál voru engin.
Fleira gerðist ekki.

Fundi slitið kl.  17:45
Valdimar Guðmannsson (sign.)                Fundargerð upplesin og samþykkt.

Ágúst Þór Bragason (sign.)                                                

Hjördís Blöndal (sign.)                                Jóna Fanney Friðriksdóttir

